
TƏDRİS MƏRKƏZİ 

Şamaxı - 2015

Azərbaycan Respublikası Vergilər Nazirliyi



“Təhsil, bilik, elm, iqtisadiyyatımızın elmi əsaslarla inkişafı bizim üçün ən vacib 
olan məsələlərdir və uğurumuzun səbəblərindən biridir.”

Azərbaycan Respublikasının Prezidenti cənab İlham Əliyevin Vergilər Nazirliyinin 

Tədris Mərkəzinin yeni kompleksinin açılış mərasimindəki çıxışından.

13 sentyabr 2011-ci il



 Azərbaycan Respublikası Vergilər Nazirliyinin Tədris Mərkəzi xalqımızın ulu öndəri 
Heydər Əliyevin 2001-ci il 19 iyul tarixdə imzaladığı  «Dövlət vergi orqanlarında xidmət 
haqqında» Əsasnamənin təsdiq edilməsi barədə» Azərbaycan Respublikası Qanununun 
tətbiq edilməsinə dair 539 nömrəli Fərmana əsasən Azərbaycan Respublikasının Nazirlər 
Kabinetinin 2002-ci il 5 iyun tarixli 90 nömrəli qərarı ilə yaradılmışdır.

 Tədris Mərkəzinin yeni kompleksi Azərbaycan Respublikasının Prezidenti cənab 
İlham Əliyevin təşəbbüsü və tapşırığı ilə Şamaxı rayonunun Nağaraxana kəndində, Böyük 
Qafqaz sıra dağlarına aid olan və dəniz səviyyəsindən 1500 metr hündürlükdə yerləşən 
ərazidə, ekoloji baxımdan əlverişli məkanda inşa edilmişdir. 2011-ci il sentyabr ayının 13-də 
cənab İlham Əliyevin iştirakı ilə  müasir memarlıq üslubunda tikilmiş kompleksin açılışı 
olmuşdur. Mərkəz yeni informasiya texnologiyalarından istifadə imkanlarını verən texniki 
avadanlıqlarla və müasir təlim proseslərinin həyata keçirilməsi üçün zəruri vasitələrlə təchiz 
edilmişdir. 

TƏDRİS MƏRKƏZİ 

Mərkəz əsas fəaliyyət istiqamətlərinə uyğun olaraq aşağıdakı vəzifələri yerinə yetirir:

 vergi orqanlarının vəzifəli şəxslərinin peşə hazırlığının və ixtisaslarının artırılmasını həyata 

keçirir;

 vergi sisteminin təkmilləşdirilməsi və vergi orqanlarının müasir metodoloji bazasının 

yaradılması sahəsində elmi tədqiqatlar aparır;

 Mərkəzin dinləyicilərinin vergilərin müxtəlif sahələri üzrə əvvəllər qazanılmış biliklərinin, 

habelə mövcud qanunvericiliyə edilən dəyişiklik və əlavələr üzrə biliklərinin elmi, nəzəri və praktiki 

baxımdan təkmilləşdirilməsini təmin edir;

 vergi orqanlarının təcrübəsinin dərindən öyrənilməsini təşkil edir;

 vergi orqanlarının əməkdaşlarının təlim tələbatlarını öyrənir və buna müvafiq təkliflər 

hazırlayır;

 əməli fəaliyyət prosesində müasir elmi-texniki informasiyadan və vasitələrdən səmərəli 

istifadəni təmin edir;

 öz profili üzrə elmi iclaslar, tədris və metodik konfranslar, seminarlar və yığıncaqlar keçirir;
 digər ixtisasartırma müəssisələri və elmi-tədqiqat təşkilatları ilə əməkdaşlığı həyata keçirir;
 tədris planlarını işləyib hazırlayır və təsdiq edilmək üçün Azərbaycan Respublikasının 
vergilər nazirinə təqdim edir;
 tədris prosesini  yüksək səviyyədə, mövcud standartlara uyğun təşkil edir;
 əməli fəaliyyət prosesində müasir informasiya texnologiyalarından və təlim vasitələrindən  
səmərəli istifadəni təmin edir;
 digər ixtisasartırma müəssisələri və elmi-tədqiqat təşkilatları ilə əməkdaşlığı həyata keçirir;
 tədris, elmi-tədqiqat işləri və digər fəaliyyətlərin planlaşdırılmasını və təşkilini həyata 
keçirir;
 vergi orqanlarının təcrübəsinin dərindən öyrənilməsini təşkil edir;
 Azərbaycan Respublikasının qanunvericiliyinə uyğun olan digər vəzifələri həyata keçirir.

ƏSAS VƏZİFƏLƏRİ

STRUKTURU VƏ FƏALİYYƏTİNİN TƏŞKİLİ

 Mərkəzin strukturu, işçilərin say həddi 

Azərbaycan Respublikasının Nazirlər Kabineti 

tərəfindən müəyyən edilir.

Tədris Mərkəzində bilavasitə təlim proseslərində 

iştirak edən 30 əməkdaş çalışır. Onlardan 10 nəfəri 

müxtəlif elmlər üzrə fəlsəfə doktorlarıdır. Mərkəzin 

texniki-yardımçı heyəti isə 29  nəfərdən ibarətdir.

Mərkəzin rəisi 

Rəisin I müavini 

Maliyyə-təsərrüfat şöbəsi

Elmi-tədqiqat işləri
üzrə rəis müavini 

Maliyyə-təsərrüfat işləri
üzrə rəis müavini 

Elmi-tədqiqat bölməsi 

Mühasibatlıq

Tədris Mərkəzinin strukturu aşağıdakı kimidir:

Təhsil işləri üzrə 
rəis müavini 

İqtisadiyyat və menecment
kafedrası 

Vergi metodologiyası
kafedrası 

Vergi qanunvericiliyi və
təsərrüfat hüququ kafedrası 

Tədris və metodika
şöbəsi

TƏDRİS 

MƏRKƏZİNİN

ELMİ ŞURASI

 Tədris Mərkəzinin Elmi Şurasında onun fəaliyyətinin əsas məsələləri müzakirə edilir. 

Elmi Şuranın Əsasnaməsi və tərkibi Azərbaycan Respublikasının vergilər nazirinin əmri ilə 

təsdiq edilir.  

 Mərkəzin Elmi Şurasının tərkibinə rəis, onun müavinləri, kafedra müdirləri, elmi-

tədqiqat bölməsinin, tədris və metodika şöbəsinin rəisləri daxildir. Vergilər Nazirliyinin və 

Mərkəzin strukturlarından seçilmiş aparıcı alimlər və mütəxəssislər, habelə digər təhsil və 

elm müəssisələrinin aparıcı alimləri Şuranın iclaslarına dəvət oluna bilər. 

  Elmi Şuranın fəaliyyətinin əsas istiqamətlərinə aşağıdakılar aid edilir:

 Mərkəzin bütün fəaliyyət istiqamətləri, o cümlədən təhsil və elmi-tədqiqat işləri üzrə 

məsələləri müzakirə etmək, vergitutma sahəsində əlavə təhsilin və elmi-tədqiqat işlərinin 

planlaşdırılması və təşkili proseslərinin təkmilləşdirilməsi ilə bağlı tövsiyələrin 

hazırlanması işlərini həyata keçirmək;

 Mərkəzin təhsil və elmi-tədqiqat fəaliyyəti üzrə illik iş planlarını müzakirə etmək və 

təsdiqi ilə bağlı Mərkəzin rəhbərliyinə tövsiyələr vermək;

 Mərkəzdə həyata keçirilən təlim proseslərində müasir təlim metodlarının və 

alətlərinin tətbiqi, tədrisin təlim materialları ilə təminatının təkmilləşdirilməsi  üçün təkliflər 

vermək;

 Mərkəzin şöbə və bölmə rəhbərlərinin hesabatlarını dinləmək;

 Mərkəzdə seçkili vəzifələrin tutulması üçün seçki keçirmək və müsabiqənin 

nəticələrini təsdiq olunması üçün aidiyyəti üzrə təqdim etmək və s.;

Təhsilalma formaları. 

     Tədris prosesi aşağıdakı təhsilalma formalarından istifadə edilməklə təşkil edilir:

     - əyani;

     - distant (tədris prosesinin elektron, telekommunikasiya, prоqram-teхniki vasitələr 

əsasında təşkil olunduğu təhsilalma forması);

     - kombinə edilmiş (əyani və distant təhsilin birgə tətbiqi).

     Tədris kursları əyani təhsilalma formasında işdən tam ayrılmaqla, distant formada 

işdən ayrılmadan, kombinə edilmiş təhsilalma formasında isə işdən qismən ayrılmaqla 

təşkil olunur.

      Dövlət vergi orqanları əməkdaşlarının yüksək peşə hazırlığı aşağıdakı təlim 

formaları ilə təmin edilir:

     - ilkin hazırlıq (2,5 ay);

     - ixtisasartırma (2-3 həftə);

     - qısamüddətli treninqlər (1-5 gün).

     Vergi orqanlarının əməkdaşları təlim məqsədləri üçün aşağıdakı 5 məqsədli təlim 

qrupuna ayrılır:

 baş idarə və idarə rəisləri (böyük menecerlər);

 şöbə və bölmə rəisləri (orta menecerlər);

 mütəxəssislər (kiçik menecerlər);

 vergi orqanına xidmətə yeni qəbul edilmiş əməkdaşlar - stajçılar;

 təlimçilər.

PEŞƏ HAZIRLIĞININ FORMALARI

Təlim prosesi aşağıdakı sxem üzrə planlaşdırılır və təşkil edilir:

TƏLİM PROSESİ

Təlim
tələbatlarının

müəyyən edilməsi 

Tədris və
tədris-mövzu

planlarının tərtibi 

Biliklərin və təlimin
qiymətləndirilməsi 

Dinləyicilərin
seçilməsi 

Təlim
materiallarının
hazırlanması 

Dinləyicilərin
müstəqil

hazırlığına
şəraitin 

yaradılması

 Kursların təşkili

TƏLİM METODLARI

- kiçik qruplarda (komandada) iş; 

- işgüzar oyunlar;

- open space (açıq fəza);

- world cafe (dünya kafesi);

- tənqidi düşüncənin inkişafı; 

Tədris Mərkəzində həyata keçirilən təhsil 

proseslərində ən müasir təlim metod-

larından və alətlərindən istifadə edilir,  

mühazirə, seminar və ixtisaslaşdırılmış 

məşğələlər  təşki l  edi l i r.  Bu zaman 

dinləyicilərin fəal iştirakını stimullaşdıran 

köməkçi təlim üsullarından istifadəyə də 

geniş yer verilir:

- konkret halların təhlili; 

- məşq oyunları;

- kollektiv müzakirə: “beyin hücumu”. 

- təcrübə əsasında öyrənmə və s.

 Hər bir təlim kursu bitdikdən sonra təlimin qiymətləndirilməsi aparılır. Təlimin həm 

dinləyicilər, həm də dinləyicilərin təlimdən sonra fəaliyyət göstərdiyi iş yerində birbaşa 

rəhbəri tərəfindən qiymətləndirilməsi vacibdir. Təlimin bütövlükdə və onun ayrı-ayrı 

elementlərinin qiymətləndirilməsi üçün müasir metodlardan, sorğulardan və bu istiqamətdə 

mövcud olan beynəlxalq təcrübədən istifadə olunur. 

 Qiymətləndirmənin nəticələrinin təhlili əsasında növbəti təlim kurslarının 

məzmununda, təşkili və keçirilməsi formalarında təkmilləşdirmələr aparılır.

TƏLİMİN QİYMƏTLƏNDİRİLMƏSİ



AZƏRBAYCAN RESPUBLİKASI VERGİLƏR NAZİRLİYİNİN TƏDRİS MƏRKƏZİ

13

BİLİKLƏRİN QİYMƏTLƏNDİRİLMƏSİ

Əməkdaşların bilik səviyyəsini müəyyən etmək üçün müasir qiymətləndirmə 
metodlarından istifadə edilir. Qiymətləndirmə test üsulu ilə real vaxt (on-layn) rejimində 
aparılır.

Tədris kurslarının səmərəliliyinin təmin olunması nöqteyi-nəzərindən əməkdaşların zəif 
cəhətlərinin və daha çox diqqət yetirilməli olan məsələlərin dəqiqləşdirilməsi üçün 
əməkdaşların bilik səviyyəsinin ilkin qiymətləndirilməsi keçirilir. İlkin qiymətləndirmə Tədris 
Mərkəzi tərəfindən kursların başlanğıc mərhələsində aparılır. 

Tədris kursunun sonunda tərkibi Nazirlik tərəfindən təsdiq olunan İmtahan Komissiyası 
tərəfindən əməkdaşların bilik səviyyəsinin yekun qiymətləndirilməsi aparılır.



İLKİN HAZIRLIQ

Müəyyən edilmiş qaydada dövlət vergi orqanlarında işə yeni qəbul edilən stajçı 

əməkdaşlar üçün (mütəxəssislər və orta menecerlər daxil olmaqla) ümumi peşə hazırlığı üzrə 

nəzəri və praktik əhəmiyyət kəsb edən fənn və mövzuların tədrisi nəzərdə tutulur.
İlkin hazırlıq kurslarında dinləyicilərə vergi qanunvericiliyi, vergi inzibatçılığı, hüquqi 

biliklərin əsasları, iqtisadiyyatın dövlət tənzimlənməsi, mühasibat uçotu, xüsusi mövzular, 
həmçinin kompüter biliklərinin əsasları üzrə biliklər verilir. 

14

Əməkdaşların ilkin hazırlıq kursu üç mərhələdə aparılır: 

 Təlim - birinci mərhələ - 25 iş günü Mərkəzdə;
 Təcrübə - ikinci mərhələ - 25 iş gününədək xidmət yeri üzrə tutduğu vəzifədə 
 təcrübə keçmə;
 Qiymətləndirmə - üçüncü mərhələ - kursun son 4 iş günü Mərkəzdə.

İXTİSASARTIRMA

Vergi orqanlarının funksional istiqamətləri və sahələri üzrə ixtisasartırma kursları 
Azərbaycan Respublikasının Vergilər Nazirliyinin konsepsiyasına uyğun olaraq vergi 
orqanı əməkdaşlarının intellektual və peşə hazırlığı səviyyəsinin yüksəldilməsi və 
təkmilləşdirilməsi, onların daim dəyişən və yeni şəraitə uyğunlaşdırılması məqsədilə həyata 
keçirilir. İxtisasartırma kursları vergi orqanlarının şöbə və bölmə rəisləri, mütəxəssisləri 
üçün nəzərdə tutulur.

Əməkdaşlar hər 2 ildə bir dəfə ixtisasartırma kurslarında iştirak etməlidirlər. Kurslar 
işdən tam, qismən ayrılmaqla və ya işdən ayrılmadan (distant) həyata keçirilir. İşdən tam və 
qismən ayrılmaqla təşkil edilən kurslar əsasən Tədris Mərkəzində aparılır. Kursların 
müddəti 2-3 həftədir.

RƏHBƏR İŞÇİLƏR ÜÇÜN TRENİNQLƏR

Vergi orqanlarında insan resurslarının 

inkişafı strategiyasına uyğun olaraq, 

Nazirliyin baş idarə, idarə, şöbə və 

bölmə rəisləri üçün nəzərdə tutulur. 

Bu təlimlərin müddəti 5 iş gününədək 

müəyyən edilir.  

Rəhbər vəzifəli şəxslər üçün təlimlərdə vergi 

siyasətinə, vergi islahatlarına, proqnozlaşdır-

maya, funksional fəaliyyət istiqamətləri üzrə 

işlərin təşkilinə, insan resurslarının idarə edil-

məsinə, kuratorluq (himayədarlıq) məsələləri-

nə, beynəlxalq təcrübəyə və digər məsələlərə 

dair mövzulara xüsusi yer verilir.

TƏLİMÇİLƏRİN TRENİNQİ

Vergilər Nazirliyinin struktur vahidlərinin və bölmələrinin tədris məşğələlərini keçirən 
əməkdaşları, Tədris Mərkəzinin müəllimləri və tədrisə köməkçi heyəti üçün təşkil edilir. 

Bu təlimlər aşağıdakı məqsədlərlə həyata keçirilir:

      müasir təlim metodlarından və alətlərindən istifadənin mənimsənilməsi;
auditoriyanı idarə etmək və müxtəlif təlim metodlarından istifadə etmək 
bacarıqlarının təkmilləşdirilməsi;
praktiki tədris vərdişlərinin mənimsənilməsi; 
vergilər və vergitutma sahəsində bacarıq və biliklərinin təkmilləşdirilməsi.

 Təlimçilərin treninqi üçün hazırlanmış tədris-mövzu planında təlimçiyə tələblər, təlim 

materiallarının hazırlanması qaydaları, müasir təlim metodları və alətləri, biliklərin və 

təlimin qiymətləndirilməsi üsulları barədə mövzulara və praktiki məsələlərə geniş yer verilir.

MÜTƏXƏSSİSLƏR ÜÇÜN TRENİNQLƏR

Vergitutma və vergi orqanlarında xidmətlə 

bağlı xüsusi maraq doğuran mövzulara, 

insan resurslarının idarə edilməsi və 

motivasiya məsələlərinə, vergi sistemində 

aparılan islahatlara uyğunlaşma və müstəqil 

öyrənmə qabiliyyətlərinin aşılanmasına, o 

cümlədən kuratorluq (himayədarlıq) 

qabiliyyətlərinin əldə edilməsi ilə bağlı 

məsələlərə həsr olunur.

SAHİBKARLARLA, ONLARIN İCTİMAİ TƏŞKİLATLARININ 
NÜMAYƏNDƏLƏRİ İLƏ SEMİNAR-MƏŞĞƏLƏLƏR

 Vergi orqanları və vergi ödəyiciləri arasında qarşılıqlı inam və əməkdaşlıq mühitinin, o 

cümlədən partnyorluq münasibətlərinin yaradılması Vergilər Nazirliyinin əsas strateji 

hədəflərindən biri kimi qəbul edilmişdir. Bu məqsədlə sahibkarlarla, onların ictimai 

birliklərinin nümayəndələri ilə mütəmadi görüşlər və seminarlar təşkil edilir. Belə 

seminarların əsas məqsədi sahibkarların vergitutma və vergilərin dövlət üçün əhəmiyyəti 

barədə məlumatlandırılmasından, cəmiyyətdə vergi mədəniyyətinin inkişaf etdirilməsindən 

ibarətdir.

2003 - 2014-CÜ İLLƏRDƏ KEÇİRİLƏN TƏDRİS KURSLARI BARƏDƏ    

MƏLUMAT

2010-2014-CÜ İLLƏRDƏ TƏDRİS MƏRKƏZİNDƏ HƏYATA KEÇİRİLƏN 

VERGİ MUZEYİ

Tədris Mərkəzində fəaliyyət göstərən 
Vergi Muzeyi Azərbaycan Respublikasının 
vergilər nazirinin 17 fevral 2015-ci il tarixli 
əmri ilə yaradılmışdır. Vergi Muzeyinin əsas 
məqsədi vergilərin yaranması və təkamülü, 
Azərbaycanın vergi sisteminin formalaşması, 
müasir vergi sisteminin qurulması və bu 
sahədə aparılan islahatların tarixinin öyrənil-
məsindən, eləcə də vergitutma sahəsində 
maarifləndirmə, məlumatlandırma, təbliğat 
işlərinin aparılması ilə vergi mədəniyyətinin 
yüksəldilməsi işinə töhfə verməkdən ibarətdir.

 Muzeydə antik dövrə, Sasanilər (III-VII əsrlər), Ərəb 

xilafəti (VII-IX əsrlər), Səlcuqlar dövrü (XI əsrlər), 

Atabəylər dövrü (XII-XIII əsrlər), Elxanilər dövrü (XIII-

XIV əsrlər), Qaraqoyunlular və Ağqoyunlular dövrü  (XV 

əsr), Səfəvilər dövrü (XVI-XVIII), Xanlıqlar dövrü (XVIII-

XIX əsrlər), Çar Rusiyası dövrü (XIX-XX əsrin əvvəlləri), 

Azərbaycan Demokratik Respublikası (1918-1920) və Sovet 

Azərbaycanı dövrü (1920-1991),  Müstəqil   Azərbaycan   

dövlətinin   vergi sisteminin formalaşması dövrü (1991-

2003) və Azərbaycan Respublikasının vergi sisteminin 

moderni-zasiyası dövrünə (2003-cü ildən başlayaraq) aid 

olan tarixi eksponatlara və sənədlərə geniş yer verilmişdir. 

 Muzeyin müvafiq elmi araşdırmalar əsasında seçilmiş eksponatları vergi tarixinə dair 

biliklərin verilməsi üçün sistemləşdirilmişdir. Muzeyin tərtibatında ən müasir informasiya 

texnologiyalarından istifadə edilmişdir. 

DİNLƏYİCİLƏR ÜÇÜN YARADILMIŞ ŞƏRAİT

 Tədris Mərkəzinin yeni kompleksində təlim prosesinə cəlb olunan dinləyicilərin 

yaşayışı və öyrənməsi üçün tam şərait yaradılmışdır. Təlimlər ən müasir təlim avadanlıqları 

və informasiya texnologiyaları ilə təchiz edilmiş və ümumi sahəsi 230 m  olan üç 

auditoriyada keçirilir.

 108 dinləyicini qəbul etmək imkanında olan müasir mənzil tipli yataqxana 

dinləyicilərin istifadəsinə verilmişdir. Ümumi sahəsi 2660 m  olan yataqxana zəruri 

avadanlıq, internetə giriş və mebellə təchiz edilmiş 16 ədəd  bir nəfərlik və 48 ədəd iki 

nəfərlik otaqdan  ibarətdir. 

 Mərkəzin daim yenilənən və zənginləşdirilən kitabxanası vergitutma ilə bağlı elmi 

ədəbiyyatla yanaşı,  Azərbaycan və dünya ədəbiyyatına dair kitablarla təchiz edilir. 

 Mərkəzin Təlim korpusunda yerləşən və eyni zamanda 150 nəfəri qəbul etmək 

imkanında olan yeməkxana əməkdaşların və dinləyicilərin istifadəsinə verilmişdir. 

2

2

TƏLİMÇİLƏR ÜÇÜN YARADILMIŞ ŞƏRAİT.

 Tədris Mərkəzində Mərkəzin əməkdaş-

ları və dəvət olunan təlimçilərin yaşaması 

üçün  ümumi  sahəsi 1500 m   olan və  hər  biri 

18 mənzildən ibarət olan iki yaşayış korpusu 

mövcuddur. Mənzillər yaşayış üçün zəruri 

olan bütün mebel və texniki ləvazimatlarla, 

internetə giriş, televiziya və kommunal xid-

mətlərlə tam təmin edilmişdir. 

Mərkəzdə əməkdaşların və dinləyicilərin asudə vaxtlarının keçirilməsi üçün bütün texniki 

ləvazimatlarla təchiz olunmuş fitness zalı, üzgüçülük hovuzu və istirahət guşələri 

mövcuddur.

Yeni kompleksdə əməkdaşlara və dinləyi-
cilərə ilkin tibbi yardımın göstərilməsi üçün 
zəruri olan dərman preparatları və texniki 
vasitələrlə təchiz edilmiş müasir tibb otağı 
fəaliyyət göstərir.

2

Ümumi ərazisi          -           2,5 hektar 

Təlim binası :  Ümumi sahəsi  (4 mərtəbəli)  2040 m

(A korpusu)         

O cümlədən:

Böyük konfrans zalı (250 nəfərlik)  290 m

kiçik konfrans zalı (65 nəfərlik)       200 m

Vergi Muzeyi                                    200 m

3 auditoriya  (hər biri 20 nəfərlik)    230 m

İmtahan otağı ( 40 nəfərlik)              65 m

Yeməkxana (150 nəfərlik )               240 m

TƏDRİS MƏRKƏZİ KOMPLEKSİNİN TEXNİKİ GÖSTƏRİCİLƏRİ

İnzibati bina:     Ümumi sahəsi  (3 mərtəbəli)  2000 m

(B korpusu)         

O cümlədən,

       30 iş otağı                1200 m

       Təlim otağı  (34 nəfərlik)        68  m

Yataqxana :  4 mərtəbəli, 64 otaq  (108 nəfərlik)  2660 m

Əməkdaşlar üçün 2 ədəd yaşayış binası    1500 m

(D və E  korpusları - 3 mərtəbəli, hər birində 18 mənzil) 

Qonaq evləri 560 m

(F və G korpusları - hər birində 4 mənzil)

İdman – sağlamlıq mərkəzi  420 m

 (H korpusu)

Azərbaycan Respublikası Vergilər Nazirliyinin Tədris Mərkəzi
Ünvan: AZ 5618 Şamaxı rayonu Nağaraxana kəndi

Tel: +994124038879
www.tedris.taxes.gov.az


